
At bob ymgynghorai statudol 
 

 

 
 
 
 
 

Annwyl Syr/Fadam 

 

Cyfuno Ysgol y Frenni ac Ysgol y Preseli er mwyn ffurfio ysgol newydd i blant 3-19 mlwydd oed 

yng Nghrymych 

 

Ysgrifennaf atoch i'ch hysbysu bod Cyngor Sir Penfro, yn y cyfarfod a gynhaliwyd ganddo ar 

10 Rhagfyr 2020, wedi ystyried a chymeradwyo'r cynnig cyhoeddedig canlynol: 

 

i. Cau Ysgol y Preseli ac Ysgol y Frenni ar 24 Ebrill 2022, a  

ii. Sefydlu ysgol newydd i blant 3-19 mlwydd oed ar 25 Ebrill 2022 gan 

ddefnyddio safleoedd y ddwy ysgol bresennol. Dynodir elfen gynradd (3-11 

mlwydd oed) yr ysgol yn ysgol cyfrwng Cymraeg, a dynodir yr elfen 

uwchradd (11-19 mlwydd oed) yn ysgol ddwyieithog (2A). 

iii. Caniatáu’r Cyfarwyddwr Addysg mewn ymgynghoriad ag Aelod y Cabinet 

dros Addysg i addasu'r dyddiad gweithredu ymhellach os oes angen. 

 

Cyn dod i benderfyniad, gwnaeth y Cyngor ystyried y sylwadau a dderbyniwyd fel rhan o'r 

ymgynghoriad statudol, ac ymatebion y cynigydd ar hwnnw, a hefyd nododd na 

dderbyniwyd unrhyw wrthwynebiadau (heb eu diddymu) yn dilyn cyhoeddi'r hysbysiad 

statudol.  At hynny, roedd y Cyngor yn fodlon y bydd y cynnig yn mynd i'r afael â'r materion 

allweddol a nodwyd yn yr achos dros newid.  Isod, gwelir crynodeb o'r rhesymau dros 

benderfyniad y Cyngor mewn perthynas â'r ffactorau a amlinellwyd yn y Cod Trefniadaeth 

Ysgolion; mae’r fersiwn lawn ar gael yn 

https://www.sir-benfro.gov.uk/dweud-eich-dweud/ad-drefnu-ysgolion. 

 
Ansawdd a Safonau Addysg 

Bydd y cynnig yn cael effaith gadarnhaol ar safonau a chynnydd yr holl ddisgyblion yn sgil 

rhannu arbenigedd, a sgiliau penodol y staff, ar draws yr holl oedrannau a lleoliadau (Ysgol y 

Preseli, y Porth ac Ysgol y Frenni ar hyn o bryd). O ganlyniad, bydd y cyfleoedd cynyddol ar 

gyfer rhannu arfer da ar draws lleoliadau ac ystodau oedran yn gwella darpariaeth ar gyfer 

grwpiau penodol o ddysgwyr, er enghraifft y rhai ag anghenion dysgu ychwanegol a 

dysgwyr mwy galluog. Bydd llesiant ac agweddau tuag at ddysgu yn gwella yn gyffredinol, 

gyda chyfleoedd gwell i bontio'n effeithiol rhwng y cyfnodau allweddol.  Bydd ansawdd 

cyffredinol yr addysgu yn cael ei gynnal, ond bydd y ddwy ysgol yn canolbwyntio ar 

ddatblygu’r cwricwlwm newydd dros y blynyddoedd i ddod. Bydd y cynnig yn cefnogi 

datblygiad y cwricwlwm newydd yn y sector uwchradd yn seiliedig ar yr arfer cryf presennol 

yn Ysgol y Frenni, gan ymestyn y continwwm addysgol a gwella'r ddarpariaeth o sgiliau. Bydd 

y cynnig hefyd yn caniatáu cyfleoedd cyfoethogi ychwanegol i'r disgyblion, er enghraifft 

cyflwyno iaith dramor fodern o bosib i'r sector gynradd gan ddefnyddio arbenigedd y sector 

uwchradd, a sicrhau ehangder cwricwlaidd. 

 

Byddai'r cynnig yn darparu strwythur arweinyddiaeth a fyddai’n ymgorffori gwybodaeth ac 

arbenigedd pob oedran, maes pwnc ac arbenigedd. Byddai hynny'n sicrhau gweledigaeth 

yn seiliedig ar ddatblygu cydlyniaeth, gan ymgorffori dealltwriaeth eang a chytbwys o 

ddeilliannau disgyblion yn seiliedig ar ystod eang o weithgareddau monitro ar draws yr 

amrediad o oedrannau a chamau datblygu. 

 

Yr angen am leoedd a'r effaith ar hygyrchedd ysgolion 

Nid oes cynnig i ddileu unrhyw ddarpariaeth – felly nid oes angen darpariaeth amgen yn yr 

ysgol.  Bydd y ddarpariaeth gynradd ac uwchradd yn parhau ond mewn fformat ysgol pob 

oed. Ni fydd y cynnig yn effeithio ar oblygiadau'r Cyngor mewn perthynas â darparu 

cludiant. 

 

Bydd categorïau iaith cyfnodau cynradd ac uwchradd yr ysgol arfaethedig yn parhau i fod 

yr un peth ag yn yr ysgolion cyfansoddol. 

 
Darparu adnoddau addysg 

Yn unol â Chynllun y Cyngor ar gyfer Ariannu Ysgolion, mae pob ysgol yn cael ei hariannu yn 

unol â fformiwla sydd wedi'i seilio'n bennaf ar y disgyblion a dyma'r cyllid a ddirprwyir i gyrff 

llywodraethu ysgolion ar gyfer gwariant refeniw ysgolion.  Bydd yr ysgol newydd yn derbyn 

cyllid sy'n seiliedig ar nifer y disgyblion ar y gofrestr, ac ar sail ffactorau eraill, megis adeiladau 

ac arwynebedd safleoedd.  Ar sail y fformiwla ariannu bresennol, mae'n annhebygol y bydd 

unrhyw arbedion yn cael eu creu o ganlyniad i’r cynnig hwn.   
 
Ffactorau cyffredinol eraill 

Bydd sefydlu ysgol newydd yn caniatáu i’r ystod lawn o ddarpariaeth fod ar gael i blant o 

gefndiroedd economaidd ddifreintiedig.  At hynny, nid yw'r asesiad o’r effaith ar 

gydraddoldeb wedi nodi unrhyw effaith negyddol newydd ar unrhyw grwpiau lleiafrifol neu 

agored i niwed. 

 
Ffactorau penodol wrth ystyried cau’r ysgolion 
Bydd Ysgol y Frenni ac Ysgol y Preseli yn dod i ben fel endidau annibynnol o ganlyniad i’r 

cynnig hwn.  Fodd bynnag, bydd darpariaeth gynradd ac uwchradd yn cael ei chynnal fel 

rhan o ysgol gyfunedig pob oed i blant 3-19 mlwydd oed ar safleoedd yr ysgolion 

cyfansoddol.  Bydd yr ysgol arfaethedig yn gwella campws Crymych, sydd eisoes yn cynnwys 

meithrinfa ddydd, cylch meithrin, darpariaeth dysgu oedolion sefydledig, llyfrgell gymunedol, 

canolfan hamdden a phwll nofio, a chae chwaraeon pob tywydd a osodwyd yn ddiweddar. 

 
Rhagdybiaeth yn erbyn cau ysgolion gwledig 

Er y diffinnir Ysgol y Frenni fel ysgol wledig, nid yw cau'r ysgol hon fel rhan o'r cynnig hwn yn 

golygu bod unrhyw golled i’r ddarpariaeth gynradd.   

 
Ffactorau penodol i'w hystyried ar gyfer cynigion i ad-drefnu ysgolion uwchradd neu i 

ychwanegu neu gau dosbarthiadau chweched dosbarth 

Bydd darpariaeth addysg uwchradd, yn cynnwys y chweched dosbarth, yn parhau i gael ei 

chyflawni, er y bydd yn rhan o ysgol pob oed i blant 3-19 mlwydd oed.  Dyma fydd yr unig 

ddarpariaeth chweched dosbarth cyfrwng Cymraeg o hyd yn Sir Benfro. 

 
I gloi, penodir corff llywodraethu dros dro i’r ysgol newydd maes o law er mwyn ymgymryd â'r 

trefniadau gweithredu priodol. 

 
Yn gywir 

 
Steven Richards-Downes 

Cyfarwyddwr Addysg 


